
Vendimi Këshillit të Mediave të Shkruara të Kosovës ndaj 

ankesës së Ferat Sallahu kundër Sinjali.com  

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Ferat Sallahu 

kundër Sinjali.com lidhur me artikullin me titull 

“Ekskluzive: “Unë ta ndërpres specializimin, tani ankohu në 

Shkup a Beograd, zbulohet konflikti i Drejtorit të Klinikës 

së QKUK-së me specializantët”, dhe mori këtë: 

- Ankesa nuk miratohet. 

 

 

 

 



A R S Y E T I M I 

 

Ankuesi pretendon që media ka publikuar një shkrim me titull 

“Ekskluzive: “Unë ta ndërpres specializimin, tani ankohu në 

Shkup a Beograd”, zbulohet konflikti i Drejtorit të Klinikës 

së QKUK-së me specializantët”, me të cilin në brendësi 

publikohet një audio incizim dhe disa deklarata. Sipas 

pretendimeve, media ka shkel edhe Kreun II (Raportimi i së 

vërtetës), pika 2 të Kodit të Mediave të Shkruara.  

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. Audio incizimi i përdorur 

nga gazeta vërtetohet edhe nga vet pala ankuese se është i 

tij në momentin që thotë se është shpërndarë pa autorizim. Në 

anën tjetër në lidhje me deklaratën e mantel-bardhëve, KMShK 

nuk mund të lëshohet në atë se deklarata është e vërtetë apo 

jo, pasi që roli i KMShK-së nuk është hetues. Gazeta i ka 

dhënë mundësi ankuesit ta paraqet mendimin e tij mbi secilën 

nga çështjet, çka e përmbush kodin e mediave.  

 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


